
Ozbiljniji poznavaoci historiografskih
kretanja u posljednjih nekoliko decenija
uocili su neminovno susretanje historio-
grafije sa drugim disciplinama budu¢i da
se to susretanje javilo kao potreba bez koje
se teSko dolazi do postavljenog cilja bilo
kojeg istrazivanja. U nastojanjima da se u
rekonstrukciji dogadaja, pojava ili proce-
sa izdignemo iznad ponekad suhoparnog
slaganja utvrdenih ¢injenica u rekonstru-
irani mozaik, susretanje sa disciplinama
koje omogucavaju dublje razumijevanje
predmeta naseg interesovanja uvijek pru-
7a mogucnosti inovativnijih pristupa. Knji-
ga - studija o kojoj je u nasem slucaju
rije¢ rezultat je komparativhog pristupa
postavljenoj temi uz kombiniranje histori-
ografskog i drugih metodoloskih obrazaca
(antropoloskog, socioloskog i sl). lako na-
slov ove knjige mozda i previse sugerira
na odredeni zaklju¢ak, on nije ostavljen
kao definitivno rjeSenje. Rekli bismo da je
vjerovatnije rije¢ o autorovoj sugestiji Ci-
taocima da aktivno razmisljaju o temi ciju
aktuelnost i ne treba posebno naglasavati.
Drugi dio naslova sugerira nam na cen-
tralno mjesto Kaserovog interesovanja -
rodne odnose u drustvima kojima je autor
pronasao zajednicku vezivnu nit - visesto-
ljetnu zajednicku proslost ispunjenu prozi-
manjima razli¢itih kulturoloskih obrazaca,
a koji su opet rezultirali pojedinim drustve-
nim pojavama, koje navedeni prostor ¢ine
jedinstvenim. U tom jedinstvenom pro-
storu, kako ga autor naziva Eurasia Minor,

rodni odnosi nisu iskljuceni kao jedan od
mogucdih kriterija za utvrdivanje njegove
jedinstvenosti.

Jedna od osnovnih karakteristika ovog
prostora jeste viSestoljetna zajednicka
proslost u okvirima Osmanskog carstva.
Bez sumnje, ova Cinjenica ostavila je veli-
kog traga na drustvene zajednice, $to se
moze potvrditi nizom zajednickih karak-
teristika vezanih, prije svega, za socijalnu
dimenziju Sire drustvene zbilje. Temeljno
opredjeljenje u prvom, po vremenskom
zahvatu - najve¢em poglavlju jeste vrije-
me u kojem patrijarhat ima dominantnu
ulogu u definiranju drustvenih odnosa
na vec¢ opisanom prostoru (Patriarchy in
Power-approx. 1500-1950, 33-114). Osim
detaljnog definiranja pojmova kojima
operira u ovoj studiji kao $to su iznijansira-
no diferenciranje izmedu termina familija,
porodica, rod, kuca, ku¢anstvo, porodica,
srodstvo i sl., predstavljene su i Sire odlike
predindustrijskog drustva, koje u osno-
vi ima znacajnog povratnog utjecaja na
kreiranje drustvenih, pa time i rodnih od-
nosa. Slijededi ocrtani problemsko-temat-
ski okvir, detaljnije je ukazano na klju¢ne
razlike izmedu sistema organizirane vlasti
nasuprot tradicionalnim oblicima drus-
tvenog organiziranja i koncepta vlasti u
rodovsko-plemenskim  zajednicama. U
takvim uvjetima, iako na partikularnim
primjerima postoje moguce fleksibilnosti,
grupiranje je izvrseno prema prirodnim
uvjetima stanovanja kao i obi¢ajnom na-

¢inu organiziranja zajednica gdje se izdva-
jaju dva modela, plemenski nacin organi-
ziranja, gdje su plemena vezana za mjesto
stanovanja i princip nomadske organizaci-
je sa prisutnim migracionim tendencijama.
U ovim drustvenim zajednicama odnosi
medu grupama formirani bilo prema srod-
stvu ili nekom drugom obliku povezivanja,
pokazuju snazno postojanje dominantno
muske uloge u kreiranju i toku vecine drus-
tvenih (u Sirem) i porodi¢nih (u uzem smi-
slu) procesa. Ocjenjujudi istrazivani prostor
u cjelini, Kaser smatra kako je Eurasia Minor
principijelno bliza mediteranskim i bliskoi-
stocnim nego zapadnoevropskim iskustvi-
ma, 5to je, cijenedi naslijede proslosti, sa-
svim logi¢an zaklju¢ak. Brak, konzumacija
braka, godine stupanja u brak, ugovoreni
brakovi, seksualnost, Sira porodi¢na za-
jednica, patrilinearno formiranje porodice
i principi nasljedivanja samo su neki od
primjera koji razlikuju spomenuta iskustva
porodi¢nih odnosa.

No, bez obzira na navedeno, Kaser za-
kljuCuje kako izvorna podloga za temeljiti-
je izu€avanje kandidirane teme tek od 19.
stoljeca pruza mogucnosti za dublje uvide
u sustinu problema. Nastojanja da se prika-
zu kretanja u prethodnim stolje¢ima ipak
su viSe bazirana na pretpostavkama medu
kojima se isti¢e osnovna karakteristika da
su se drustveni odnosi sporije mijenjali.
Tek su, zapravo, velike promjene u kvalite-
tu, nacinu i brzini Zivota, nastale tokom 19.
stoljeca, otvorile mogucnost za znacajnije
promjene i u rodnim odnosima, njihovoj
dinamici i mijenjanjima pravaca njihova
kretanja. Prije toga, osnovnu diferencijaci-
ju prema kriteriju sustine mogli bismo tra-
ziti u razlikovanju izmedu sela i grada. | dok
su seoske sredine ostale kompaktne, uda-
lijene od talasa novih iskustava, gradovi su,
uslijed vece otvorenosti uvjetovane nizom

razlicitih faktora, pruzali donekle drugacije
uvide bududi da Zivot u gradu otvara mo-
guénost za slabljenje do tada veoma jakih
porodi¢nih veza.

Sagledano u cjelini, razmatrano razdo-
blje na Sirem podrucju Balkana i Turske,
ukljucujuci i specificnosti svake zasebne
drustvene zajednice, karakterise nekoliko
bitnih faktora koji su presudno utjecali na
dugotrajno odrzavanje patrijarhalnih od-
nosa. U geografskom pogledu, sve zemlje
navedenog regiona pripadaju pretezno
planinskom tipu sa vecinskim seoskim
drustvenim jedinicama. Zatim slijedi vi-
Sestoljetno naslijede patrijarhata, koje se
sporo mijenja. Medu ostale faktore moze-
mo ubrojati i dominaciju tzv. zatvorenih
sredina nasuprot otvorenim, Ciji je broj zna-
¢ajno maniji, izrazito visok stepen nepisme-
nosti (naro¢ito medu Zenama i primjetna
nevoljkost da se takvo stanje mijenja), vedi
broj ratova i pratecih im pojava kao $to su
prisilne migracije, izbjeglistvo i sl. Skoro
istovremeno, pocinje se stvarati nova eko-
nomska emigracija (sezonska ili ¢ak preko-
morska), $to je donekle prijetilo narusava-
nju dotadasnjih patrijarhalnih odnosa, ali
su drugi faktori onemogucavali ozbiljnije
izmjene postojece strukture. Prva polovina
20. stoljeca, slijedom niza veoma znacajnih
politickih promjena, koje ¢e svoga efekta
imati i na Sire drustvene mijene, oznacila
jeiotvaranje procesa opadanja modi patri-
jarhalnog modela rodnih odnosa. Time je
otvorena linija za novo poglavlje u knjizi, o
opadanju modi patrijarhata (The Decline of
Patriarchy, approx. 1950-1990).

U 20. stoljecu, eri ubrzanih socijalno-
ekonomskih promjena, a narolito nje-
govoj drugoj polovini, zapadnoevropska
drustva su usla u novu fazu, ¢esto naziva-
nu postindustrijskom ili postmodernom,
dok su podrucje Balkana i Turske postali

novim centrom ubrzane industrijalizacije i
snaznih socijalnih promjena. Koliki je zna-
¢aj druge polovine 20. stoljeca u promjeni
pozicije patrijarhata, simbolic¢ki najbolje
oslikava nivo vaznosti koji je ovoj ¢injeni-
ci pokazan odnosom Ujedinjenih nacija
(UN). Naime, 1975. godina bila je progla-
Sena za Medunarodnu godinu Zene, a de-
kada (1975-1985) Dekadom za zenu (116).

Statisticki i drugi ekonomski pokazatelji
iz ovog vremena govore kako je na nivou
odnosa sela i grada doslo do neobi¢no
velikog populacionog deplasmana sela u
korist gradova. Proces ubrzane industrija-
lizacije zahtijevao je viSe radne snage koja
sa sela dolazi u gradove Sto doprinosi ubr-
zanom rastu gradske populacije, ali i gra-
dova uopce. Medutim, brzinu preseljenja
nije pratila adekvatna brzina adaptacije na
gradski nacin Zivota $to je u velikom broju
slucajeva organizacije Zivota, uklju¢ujudi i
politiku prema porodici, pratilo interven-
cionisticke politike drzave prema ovim
pitanjima. Time su porodica, odnos mus-
karaca i Zena, postali dijelom zvani¢nog
politickog diskursa i brige, a s obzirom da
se u vecini slu¢ajeva radilo o komunistic-
kim zemljama, taj diskurs je slijedio zvanic-
nu politiku Partije. Pokazatelji prezentirani
u ovoj knjizi, a koji govore o unutarporo-
di¢nim odnosima, braénim partnerima i
njihovom meduodnosu, ukazuju na snaz-
no nastojanje drzave da kroz zakonodav-
stvo i politiku planiranja porodice definira
nove vrijednosti unutar privatnog Zzivota.
Uporedo s time, do tada uobicajeni obras-
ci ponasanja unutar porodica poceli su se
znacajnije mijenjati. Kao rezultat ekonom-
skog jacanja i industrijalizacije, stepen
ekonomske neovisnosti sinova od oceva i
zena od muzeva imao je ubrzani rast, $to
se u konacnici odrazavalo na mijenjanje
karaktera porodi¢nih odnosa. Kao rezultat

izvjesne promjene drustvenih odnosa, po-
jacana je prisutnost Zene u javnom prosto-
ru. Istovremeno, “Zensko pitanje” je posta-
lo prisutnije u svakodnevnom saobraéanju
i intenziviranju aktivnosti feministickih
pokreta. Uz navedena pitanja, Kaser je u
ovom poglavlju ukazao i na znacaj ideolo-
gije izgradnje tzv. “socijalistickog ¢ovjeka”
te odnosa ideologije i realnosti u socijali-
stickoj porodici, socijalnim promjenama
ruralne i urbane porodice i izmjenama koje
svaka vremenska epoha sa sobom donosi.
Krajem 20. stoljeca, sa kolapsom komuni-
stickih rezima u jugoisto¢noj Evropi, radi-
kalnom izmjenom politicko-ekonomske a
time i druStvene paradigme, doslo je i do
promjena u rodnim odnosima. Rusenjem
dotadasnjeg drustveno-politickog kon-
cepta, smjenom vladajuc¢ih elita, dobar
dio drustvenih odnosa vratio se na stepen
pretkomunisti¢ckih modela drustvene zbi-
lje, Sto se odrazilo i na pojacan povratak
patrijarhalnih vrijednosti na javnu scenu
(The Continuity of Patriarchy, 187-271).
Slijededi neoborivu ¢injenicu da karak-
ter drzave ima svoga odjeka na model rod-
nih odnosa, preostaje razmisljati kakvog
utjecaja moze imati promjena karaktera
drZzave na te odnose. Sa posljednjom dece-
nijom 20. stoljeca i na pragu novog mile-
nija porodica se suocava sa snaznim prisu-
stvom neoliberalizma i globalizacije, Cije se
posljedice, zahvaljujuéi brzini i moguéno-
stima komunikacija, reflektiraju na kvalitet
rodnih odnosa. Na evropskom kontinentu,
Evropska unija je postala znacajan politicki
faktor koji, u zakonodavnom pogledu, vrsi
snazan proces ujednacavanja zakonskih
rjeSenja svojih ¢lanica. Istovremeno, zemlje
Balkana i Turska, kao aspiranti na ¢lanstvo
u Evropskoj uniji (ili ve¢ njeni ¢lanovi), sli-
jedeci takvu politiku, pruzaju svojim drus-
tvima nove kvalitativne vrijednosti, ali i niz

izazova za Cijim odgovorima valja tragati
iako se to radi u teSkoj ekonomskoj situaci-
ji zemalja u tranziciji. Sve navedeno situira
ova drustva u novu, neporecivu historijsku
realnost i zahtijeva redefiniranje pojedinih
uobicajenih modela ponasanja. Premda su
pojedini od tih procesa redefiniranja i pro-
mjena vec otpoceli, ipak su razlike izmedu
drustava na Zapadu i drustava Balkana i
Turske i dalje veoma velike.

U zaklju¢nim razmatranjima (Conclu-
sions, 273-281) rezimirana su saznanja
detaljno analizirana u prethodnim po-
glavljima. lako su ve¢ donekle naglasena
temeljna zaklju¢na polazista za nova pro-
misljanja, valja primijetiti kako je navede-
nom prostoru, osim u proslosti, pronadeno
i vise zajednickih imenitelja za savremena

drustvena kretanja. To se prije svega od-
nosi na kraj 20. stoljeca i tada pokrenute
procese drustvene konvergencije koji su ili
pri kraju ili jo$ uvijek tragaju za odgovara-
jucim drustvenim odgovorom. U tom smi-
slu i ova knjiga veoma poticajno djeluje na
razmisljanje ne samo o temi patrijarhata
i rodnih odnosa nego i o cijelom spektru
drustvenih pitanja koja cekaju odgovor.
Traganje za njim nije stvar samo i iskljuci-
vo drzave i njenih mehanizama. Odgovor
treba da ponudi drustvo u cjelini, a prven-
stveno njegove najodgovornije strukture.
Dakako, ni akademska zajednica ne smije
zaboraviti svoj poziv i drustvenu odgovor-
nost m

Amir Duranovi¢

Bahrudin Bijedi¢, Operacija “Lete¢i zmaj”: progon jugoslovenskog diplomate
na osnovu lazne optuzbe. Sarajevo: Historijski arhiv Sarajevo, 2010, 399 str.

U vremenu kada se istrazivac posljednje
decenije socijalisticke Jugoslavije susrece
sa Cesto obvezuju¢om historijskom distan-
com ili pak, u boljem slucaju, sa nesrede-
nosc¢u arhivske grade, veliki znacaj imaju i
radovi koji tretiraju barem jedan segment
slozene drustveno-politicke zbilje. Knjiga
pred nama prosiruje i obogacuje nase sa-
znanje o povijesnim dogadanjima 1980-ih
godina. Izdavac¢ ove kao i prethodne Bije-
diceve knjige The Windy City. Konzularne
depese (2007), vrijedne historijske zbirke,
jeste Historijski arhiv Sarajevo.

Ona predstavlja intimnu ispovijest o
autorovom iskustvu sa americkim pravo-
sudem i snagama bezbjednosti. Okosni-
cu knjige Cini tzv. operacija “Lete¢i zmaj”
Federalne carinske policije SAD-a u Phila-

delphiji koja je trajala 18 mjeseci i rezul-
tirala autorovim hapsenjem kao jugosla-
venskog generalnog konzula u Chicagu.
Autor podrobno pise o iskustvu u zatvoru,
sudskom procesu tokom kojeg je terecen
za zavjeru protiv Sjedinjenih Drzava, tj. za
pomaganje u nelegalnom transferu nov-
ca i brisanju njegovog prljavog porijekla,
licnostima koje su bile akteri afere, reak-
cijama i pisanju domacih i stranih medija,
jugoslavenske vlade, prijatelja i saradnika.
Oblikujuci svojevrsnu cjelinu, u knjizi su
predstavljeni sluzbeni dokumenti jugosla-
venskih organa vlasti, americ¢kih sudskih
organa, sluzbena i privatna prijepiska,
objavljeni ¢lanci u jugoslavenskim i ame-
rickim pisanim medijima, kao i licne biljes-
ke nastale u toku sudskog procesa.

